五上詩詞 姓名：
  秋夜寄邱員外   韋應物  
懷 君 屬 秋 夜 ，散 步 詠 涼 天 。

空 山 松 子 落 ，幽 人 應 未 眠 。

嫦 娥     李商隱   
雲 母 屏 風 燭 影 深，

長 河 漸 落 曉 星 沈。

嫦 娥 應 悔 偷 靈 藥，

碧 海 青 天 夜 夜 心。
秋夕    杜 牧 

銀 燭 秋 光 冷 畫 屏，
輕 羅 小 扇 撲 流 螢。
天 階 夜 色 涼 如 水，
坐 看 牽 牛 織 女 星。
  逢入京使   岑 參   
故 園 東 望 路 漫 漫 ，
雙 袖 龍 鍾 淚 不 乾 。 

馬 上 相 逢 無 紙 筆 ，
憑 君 傳 語 報 平 安 。
 觀書有感 朱熹 
半畝方塘一鑑開，
天光雲影共徘徊。
問渠那得清如許？
為有源頭活水來。
  贈別          杜牧   
多 情 卻 是 總 無 情 ，

唯 覺 樽 前 笑 不 成 。

蠟 燭 有 心 還 惜 別 ，

替 人 垂 淚 到 天 明 。
  涼州曲    王 翰    
葡 萄 美 酒 夜 光 杯 ，

欲 飲 琵 琶 馬 上 催 。

醉 臥 沙 場 君 莫 笑 ，

古 來 征 戰 幾 人 回 。

  酬張少府  王維

晚 年 惟 好 靜，萬 事 不 關 心，
自 顧 無 長 策，空 知 返 舊 林，
松 風 吹 解 帶，山 月 照 彈 琴，
君 問 窮 通 理，漁 歌 入 浦 深。
望月懷遠  張九齡
海 上 生 明 月，天 涯 共 此 時。
情 人 怨 遙 夜，竟 夕 起 相 思。
滅 燭 憐 光 滿，披 衣 覺 露 滋。
不 堪 盈 手 贈，還 寢 夢 佳 期。

  題破山寺後禪院    王 維     
清 晨 入 古 寺 ，初 日 照 高 林 。 

曲 徑 通 幽 處 ，禪 房 花 木 深 。 

山 光 悅 鳥 性 ，潭 影 空 人 心 。 

萬 籟 此 俱 寂 ，惟 餘 鐘 磬 音 。

  黃鶴樓      崔顥       
昔 人 已 乘 黃 鶴 去 ，
此 地 空 餘 黃 鶴 樓 。 

黃 鶴 一 去 不 復 返 ，
白 雲 千 載 空 悠 悠 。

晴 川 歷 歷 漢 陽 樹 ，

芳 草 萋 萋 鸚 鵡 洲 。

日 幕 鄉 關 何 處 去 ，

長 安 不 見 使 人 愁 。

登高   杜甫     
風 急 天 高 猿 嘯 哀，
渚 清 沙 白 鳥 飛 回。

無 邊 落 木 蕭 蕭 下，
不 盡 長 江 滾 滾 來。

萬 里 悲 秋 常 作 客，
百 年 多 病 獨 登 台。

艱 難 苦 恨 繁 霜 鬢，
潦 倒 新 停 濁 酒 杯。
赤壁         杜牧    
折 戟 沈 沙 鐵 未 銷，

自 將 磨 洗 認 前 朝。

東 風 不 與 周 郎 便，

銅 雀 春 深 鎖 二 喬。

  念奴嬌     蘇 軾 　　

大 江 東 去 ， 浪 淘 盡 、  

千 古 風 流 人 物 。

故 壘 西 邊 ， 人 道 是 、

三 國 周 郎 赤 壁 。  

亂 石 崩 雲 ， 驚 濤 裂 岸 ，  

捲 起 千 堆 雪 。

江 山 如 畫 ， 一 時 多 少 豪 傑 。

遙 想 公 瑾 當 年 ，  

小 喬 初 嫁 了 ， 雄 姿 英 發 。  

羽 扇 綸 巾 ， 談 笑 間 、  

強 虜 灰 飛 煙 滅 。

故 國 神 遊 ，  

多 情 應 笑 我， 早 生 華 髮 。  

人 生 如 夢 ， 一 尊 還 酹 江 月 。

  臨江仙  楊慎    
滾滾長江東逝水。
浪花淘盡英雄。
是非成敗轉頭空。
青山依舊在。幾度夕陽紅。
白髮漁樵江渚上。
慣看秋月春風。
一壺濁酒喜相逢。
古今多少事。都付笑談中。
 沉醉東風  白樸  
黃蘆岸白蘋渡口。

綠楊堤紅蓼灘頭。

雖無刎頸交，卻有忘機友。

點秋江白鷺沙鷗。

傲殺人間萬戶侯。

不識字煙波釣叟。
  相 見 歡    李 煜      
無 言 獨 上 西 樓 ， 月 如 鉤 。

寂 寞 梧 桐 深 院 鎖 清 秋。

剪 不 斷 ， 理 還 亂 ， 是 離 愁 ，

別 有 一 般 滋 味 在 心 頭 。

 虞美人  李煜    
春花秋月何時了。
往事知多少？

小樓昨夜又東風。
故國不堪回首月明中。
雕欄玉砌應猶在。
只是朱顏改。
問君能有幾多愁？

恰似一江春水向東流。
